
TIJORAT BANKLARIDA ICHKI VA TASHQI 
AUDITNI MUVOFIQLASHTIRISH ASOSIDA 
AUDIT SAMARADORLIGINI OSHIRISH

Ziyodullayeva Nargiza Yusuf qizi
Bank-moliya akademiyasi magistr bitiruvchisi

Annotatsiya. Mazkur tezisda tijorat banklarida ichki va tashqi audit faoliyatini o‘zaro muvofiqlashtirish orqali audit sama-
radorligini oshirish masalalari tadqiq etilgan. Bank auditining maqsadlari, vazifalari hamda axborot bazasidagi farqlar tahlil 
qilingan. Takroriy tekshiruvlarni kamaytirish, risklarni baholash natijalaridan o‘zaro foydalanish, audit rejalari va natijalarini 
uyg‘unlashtirish audit resurslaridan samarali foydalanish imkonini berishi asoslangan. Tadqiqotda xalqaro audit standartlari 
hamda Basel qo‘mitasining bank auditi bo‘yicha yondashuvlari asosida tijorat banklari uchun ichki va tashqi audit hamkor-
ligining takomillashtirilgan mexanizmi taklif etilgan. Shuningdek, audit samaradorligini baholashda audit qamrovi, takroriy 
tekshiruvlar ulushi, aniqlangan holatlar bo‘yicha tegishli choralarni amalga oshirish darajasi va audit xarajatlari kabi ko‘rsat-
kichlardan foydalanish bo‘yicha takliflar ishlab chiqilgan.

Kalit so‘zlar: tijorat banklari, ichki audit, tashqi audit, audit samaradorligi, audit muvofiqligi, riskka asoslangan audit, audit 
qo‘mitasi, ichki nazorat, auditni rejalashtirish, axborot almashinuvi.

Abstract. This thesis examines the issues of improving audit efficiency in commercial banks through the coordination of 
internal and external audit activities. The differences in the objectives, functions, and information bases of bank audits are 
analyzed. It is substantiated that reducing duplicate audit procedures, sharing the results of risk assessments, and coordi-
nating audit plans and findings can contribute to the more efficient use of audit resources. Based on international auditing 
standards and the approaches of the Basel Committee on Banking Supervision, an improved mechanism for cooperation 
between internal and external audit in commercial banks is proposed. In addition, recommendations are developed for 
evaluating audit efficiency using indicators such as audit coverage, the share of duplicate audit procedures, the degree of 
implementation of appropriate measures in response to identified issues, and audit costs.

Keywords: commercial banks, internal audit, external audit, audit efficiency, audit coordination, risk-based audit, audit 
committee, internal control, audit planning, information exchange.

Аннотация. В данном тезисе исследуются вопросы повышения эффективности аудита в коммерческих банках 
посредством координации деятельности внутреннего и внешнего аудита. Проанализированы различия в целях, 
функциях и информационной базе банковского аудита. Обосновано, что сокращение дублирующих аудиторских 
процедур, взаимное использование результатов оценки рисков, а также согласование планов и результатов аудита 
способствуют более эффективному использованию аудиторских ресурсов. На основе международных стандартов 
аудита и подходов Базельского комитета по банковскому надзору предложен усовершенствованный механизм 
взаимодействия внутреннего и внешнего аудита в коммерческих банках. Кроме того, разработаны предложения по 
оценке эффективности аудита с использованием таких показателей, как охват аудита, доля повторных проверок, 
степень реализации соответствующих мер по выявленным вопросам и аудиторские расходы.

Ключевые слова: коммерческие банки, внутренний аудит, внешний аудит, эффективность аудита, координация 
аудита, риск-ориентированный аудит, аудиторский комитет, внутренний контроль, планирование аудита, обмен 
информацией.

K I R I S H
Bugungi kunda tijorat banklari faoliyatining murakkablashib borishi, raqamli bank xizmatlarining kengayishi, 

moliyaviy operatsiyalar hajmining ortishi va bank risklarining diversifikatsiyalashuvi samarali audit tizimini 
shakllantirishni talab etmoqda. Bank faoliyatida ichki nazorat va auditning samarali tashkil etilishi moliyaviy 
hisobotlarning ishonchliligini ta’minlash, operatsion va moliyaviy risklarni aniqlash, qonunchilik talablariga rioya 
etilishini baholash hamda korporativ boshqaruv sifatini oshirishning muhim shartlaridan biridir.

Xalqaro amaliyotda ichki audit bankning boshqaruv, risklarni boshqarish va ichki nazorat tizimlariga mustaqil 
baho beruvchi funksional mexanizm sifatida qaraladi. 2024-yilgi The Institute of Internal Auditors (IIA) Global 
Internal Audit Standards standartlari ichki audit faoliyatining sifatini oshirish, uning mustaqilligi, xolisligi, riskka 
asoslangan rejalashtirilishi va natijalarni samarali kommunikatsiya qilishiga alohida e’tibor qaratadi. Mazkur 
standartlar 2025-yil 9-yanvardan amaliyot uchun kuchga kirgan [1].

Shuningdek, Basel qo‘mitasi yondashuviga ko‘ra, banklarda mustaqil va samarali ichki audit funksiyasi 
mavjud bo‘lishi hamda ichki auditning qonuniy yoki tashqi auditor bilan muvofiqlashuv tartiblari belgilangan 
bo‘lishi lozim.

Shu nuqtayi nazardan, tijorat banklarida ichki va tashqi auditni alohida-alohida tashkil etish bilan bir 
qatorda, ularning faoliyatini yagona riskka asoslangan yondashuv asosida muvofiqlashtirish masalasi dolzarb 
ilmiy-amaliy ahamiyat kasb etadi.

Audit samaradorligi va ichki hamda tashqi audit o‘rtasidagi hamkorlik masalalari xalqaro ilmiy-amaliy 
adabiyotlarda keng o‘rganilgan. Ichki auditning zamonaviy konsepsiyasida uning asosiy vazifasi faqat nazorat 
tadbirlarini amalga oshirish emas, balki tashkilotning boshqaruv, risklarni boshqarish va nazorat jarayonlariga 
mustaqil assurance berishdan iborat.

The Institute of Internal Auditors tomonidan ishlab chiqilgan Global Internal Audit Standards ichki audit 
faoliyatining mustaqilligi, xolisligi, professional kompetensiyasi, riskka asoslangan rejalashtirilishi va audit 
natijalarining monitoring qilinishini samarali ichki auditning muhim elementlari sifatida belgilaydi.

IIAning 2025-yilda e’lon qilingan “Coordination and Reliance: Working with Other Assurance Providers” 
Global Practice Guide hujjatida esa tashkilotlarda bir nechta assurance providerlar faoliyat yuritishi sababli ular 
o‘rtasidagi muvofiqlashtirish risklarni qamrab olish darajasini yaxshilashi va operatsion samaradorlikni oshirishi 
ta’kidlangan. Mazkur yondashuvda risklarni baholashni uyg‘unlashtirish, assurance mapping va boshqa 
auditorlarning ish natijalaridan foydalanish muhim vositalar sifatida ko‘rsatiladi [2].

Basel qo‘mitasining banklar uchun ishlab chiqilgan yondashuvlarida ham ichki audit funksiyasining 
mustaqilligi, bank kengashi yoki audit qo‘mitasiga hisobdorligi, risklarni aniqlashga asoslangan audit 
metodologiyasi va tashqi auditor bilan muvofiqlashtirish masalalariga alohida e’tibor berilgan.

Basel yondashuvida tashqi auditor ichki auditorlar tomonidan bajarilgan ishlaridan foydalanishi mumkinligi, 
biroq bunday foydalanishdan oldin ishlarning tegishliligi va yetarliligini baholashi zarurligi qayd etiladi. Ichki 
va tashqi auditorlar o‘rtasidagi professional muloqot auditorning bank faoliyati va mavjud risklarni yaxshiroq 
tushunishiga yordam beradi [4].

Shu bilan birga, mavjud yondashuvlarni tahlil qilish shuni ko‘rsatadiki, tijorat banklarida ichki va tashqi auditni 
muvofiqlashtirishning amaliy mexanizmlari, ayniqsa risklarni birgalikda baholash, audit rejasini uyg‘unlashtirish, 
axborot almashinuvi va audit natijalaridan takroriy foydalanishni baholash masalalari yanada takomillashtirilishi 
mumkin.

T A H L I L  V A  N A T I J A L A R
Tijorat banklarida ichki va tashqi auditning muayyan darajada bir-birini takrorlashi audit resurslaridan 

foydalanish samaradorligini pasaytirishi mumkin. Masalan, kredit operatsiyalari, moliyaviy hisobotlarning 
ayrim elementlari, ichki nazorat va risklarni boshqarish tizimlari ichki hamda tashqi auditorlar tomonidan turli 
maqsadlarda tekshiriladi.

Bunda ichki auditning asosiy vazifasi bank ichidagi nazorat va risklarni boshqarish tizimlarining 
samaradorligini baholash bo‘lsa, tashqi auditning asosiy vazifalaridan biri moliyaviy hisobotlarning ishonchliligi 
bo‘yicha mustaqil auditorlik xulosasini shakllantirishdan iborat.

Shuning uchun ikki audit turi o‘rtasidagi farqlarni saqlab qolgan holda ularning faoliyatini muvofiqlashtirish 
muhim hisoblanadi.

1-jadval
Tijorat banklarida ichki va tashqi audit faoliyatini muvofiqlashtirishning asosiy yo‘nalishlari1

№ Muvofiqlashtirish 
yo‘nalishi

Mavjud holat Taklif etilayotgan 
mexanizm

Kutilayotgan natija

1 Risklarni baholash Risklar alohida baholanadi Yagona risk xaritasini 
shakllantirish

Risk qamrovi oshadi

2 Audit rejalari Tekshiruvlarda takrorlanish 
mavjud

Yillik audit rejalarini 
uyg‘unlashtirish

Vaqt tejaladi

3 Axborot almashinuvi Ma’lumotlar almashinuvi 
cheklangan

Yagona elektron audit 
axborot bazasi

Axborot tezligi oshadi

4 Audit natijalari Xulosalar alohida yuritiladi Natijalarni yagona assurance 
xaritasida aks ettirish

Nazorat sifati oshadi

1	  Manba: muallif tomonidan IIA va Basel qo‘mitasi yondashuvlari asosida ishlab chiqilgan.

5 Takroriy tekshiruvlar Bir xil obyektlar qayta 
tekshiriladi

Reliance mexanizmini 
qo‘llash

Audit xarajatlari kamayadi

6 Tavsiyalar 
monitoringi

Bajarilish holati turlicha 
nazorat qilinadi

Yagona monitoring tizimini 
joriy etish

Aniqlangan holatlarni 
takomillashtirish jarayoni 
tezlashadi

Tadqiqot natijalariga ko‘ra, ichki va tashqi auditni muvofiqlashtirishni oddiy axborot almashinuvi bilan 
cheklab qo‘ymasdan, “risklarni baholash – auditni rejalashtirish – audit amaliyotini muvofiqlashtirish – natijalarni 
almashish – tavsiyalar monitoringi” ketma-ketligi asosida tashkil etish maqsadga muvofiq.

Bunda bankda yagona audit muvofiqlashtirish modelini joriy etish mumkin.
Shuningdek, Basel qo‘mitasi banklarda ichki auditning mustaqilligi, yetarli resurslarga ega bo‘lishi, riskka 

asoslangan metodologiyadan foydalanishi va bank kengashi yoki audit qo‘mitasiga hisobdor bo‘lishini muhim 
talablar sifatida ko‘rsatadi.

Shu sababli ichki va tashqi auditni muvofiqlashtirish ichki auditning mustaqilligini kamaytirmasligi, aksincha, 
audit natijalarining umumiy risk boshqaruvi tizimida samarali qo‘llanilishini ta’minlashi kerak.

Tadqiqot natijalari asosida tijorat banklarida audit samaradorligini oshirish maqsadida quyidagi takliflar 
ishlab chiqildi:

Birinchidan, tijorat banklarida ichki va tashqi auditorlar uchun umumiy risklar xaritasini shakllantirish hamda 
undan audit rejalashtirish jarayonida foydalanish taklif etiladi.

Ikkinchidan, ichki va tashqi auditning yillik audit rejalarini audit qo‘mitasi ishtirokida o‘zaro muvofiqlashtirish 
maqsadga muvofiq. Bunda bir xil audit obyektlarini takroriy tekshirishning oldini olish mumkin.

Uchinchidan, bankda ichki audit natijalari, aniqlangan holatlar, tavsiyalar va ularning bajarilishi to‘g‘risidagi 
ma’lumotlarni o‘z ichiga oluvchi elektron audit axborot tizimini shakllantirish taklif etiladi.

To‘rtinchidan, ichki audit tomonidan amalga oshirilgan tekshiruvlarning sifati va yetarliligi tashqi auditor 
tomonidan baholangandan keyin tegishli audit dalillaridan foydalanish mexanizmini joriy etish mumkin.

Beshinchidan, audit samaradorligini baholashda faqat aniqlangan holatlar sonidan emas, balki risk qamrovi, 
audit xarajatlari, tekshiruvlarning takrorlanish darajasi, tavsiyalarning bajarilish darajasi va aniqlangan holatlar 
bo‘yicha tegishli choralarni amalga oshirish tezligidan foydalanish taklif etiladi.

X U L O S A  V A  T A K L I F L A R
Tijorat banklarida ichki va tashqi audit faoliyatini muvofiqlashtirish audit jarayonining takroriyligini kamaytirish, 

mavjud audit resurslaridan samarali foydalanish, bank risklarini kengroq qamrab olish va aniqlangan holatlar 
bo‘yicha tegishli choralarni o‘z vaqtida amalga oshirishga xizmat qiladi.

Tadqiqot natijasida ichki va tashqi auditni muvofiqlashtirishning risklarni yagona baholash, audit rejalarini 
uyg‘unlashtirish, axborot almashinuvi, assurance mapping, audit natijalaridan foydalanish va tavsiyalar 
monitoringiga asoslangan modeli taklif etildi.

Mazkur modelni tijorat banklarida qo‘llash ichki auditning mustaqilligini saqlagan holda tashqi audit bilan 
o‘zaro professional hamkorlikni kuchaytirish, audit qamrovini kengaytirish va audit jarayonining umumiy 
samaradorligini oshirish imkonini beradi. Ushbu yondashuv Basel qo‘mitasining banklarda ichki audit va tashqi 
audit o‘rtasidagi muvofiqlashtirishga oid tavsiyalari hamda IIAning assurance providerlar bilan hamkorlik 
bo‘yicha zamonaviy yondashuvlariga mos keladi.

